MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 26

L-Erbgħa, 30 ta’ Novembru, 2005.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:14 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Chris Agius; l-Onor. Mario de Marco; l-Onor. Tonio Fenech (Segretarju Parlamentari); l-Onor. Frederick Azzopardi (sostitut); l-Onor. Michael Farrugia (sostitut); u l-Onor. Clyde Puli (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 25 li saret fis-26 ta’ Ottubru, 2005 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra datata 16 ta’ Novembru, 2005 mingħand il-Perit Paul Camilleri fejn fiha ta l-informazzjoni mitluba lilu fl-aħħar laqgħa tal-Kumitat.

Ittra mingħand is-Segretarju Parlamentari Tonio Fenech b’risposta għat-talba li kien għamel il-Kumitat għall-Medical Equipment Contract. 
Wara diskussjoni dwar jekk il-kuntratt tal-medical equipment għandux jiġi ppreżentat lill-Kumitat ġiet imressqa din il-mozzjoni mill-Onor. Tonio Fenech:

Fid-dawl tar-risposta li ngħatat mill-gvern għat-talba li saret minn Membru tal-Kumitat għall-Kontijiet Pubbliċi biex jiġi ppreżentat il-medical equipment contract ta’ l-INSO contract, dan il-Kumitat jirtira t-talba tiegħu għall-preżentazzjoni ta’ dan il-kuntratt mingħajr ma jiċħad id-dritt li jekk hemm xi Membru li jixtieq jagħmel xi skrutinju ta’ dan il-kuntratt dan jagħmlu fit-termini ta’ l-istess ittra li ppreżenta l-gvern lil din il-Kamra.

Clyde Puli

Il-mozzjoni għaddiet.

Il-Kumitat għadda biex jiddiskuti l-item fuq l-aġenda u stieden lis-Sur Joseph G. Galea, Awditur Ġenerali, sabiex jieħu parti fil-Kumitat.

RAPPORTI ANNWALI U STQARRIJIET FINANZJARJI TAL-FONDAZZJONI GĦAS-SERVIZZI MEDIĊI GĦAS-SNIN LI GĦALQU FIL-31 TA’ DIĊEMBRU 2003 U FIL-31 TA’ DIĊEMBRU 2004 (Kont.)
Id-diskussjoni rriżumiet mis-26 ta’ Ottubru, 2005.

Il-Perit Paul Camilleri President tal-Fondazzjoni għas-Servizzi Mediċi ħa sehem fil-Kumitat fejn sarulu xi mistoqsijiet dwar l-imsemmija rapporti u stqarrijiet finanzjarji.

Il-Kumitat temm id-diskussjoni dwar dawn ir-rapporti.

Fit-8:35 p.m. iċ-Chairman aġġorna l-Kumitat għal data u b’aġenda li tiġi komunikata aktar tard. 

